
Efni: Umsögn BHM um frumvarp um breytingu á ýmsum lögum um skatta og gjöld

Bandalag háskólamanna hefur fengið til umsagnar frumvarp til laga um breytingu á lögum um skatta 
og gjöld þar sem lögð er til tímabundin lækkun á tryggingagjaldi auk annarra breytinga á ýmsum lögum.

BHM styður tímabundna lækkun tryggingagjalds og telur aðgerðina nauðsynlega til að halda uppi 
atvinnustigi á tímum efnahagssamdráttar. Bandalagið leggur hins vegar áherslu á að stjórnvöld hverfi 
strax aftur til fyrra gjaldhlutfalls að loknum heimsfaraldri og láti þannig ekki undan þrýstingi 
hagsmunaafla um varanlega lækkun gjaldsins.

Hafa ber í huga að tryggingagjaldið fjármagnar fæðingarorlofsgreiðslur og atvinnuleysistryggingar sem 
er einn af hornsteinum þess velferðarsamfélags sem við búum í. Skattar á fyrirtæki á Íslandi eru 
jafnframt lágir í alþjóðlegum samanburði og þá sérstaklega í samanburði við Norðurlöndin sem búa við 
hátt samneyslustig eins og íslenska hagkerfið.

Tekjur og hagnaður einstaklinga EU-28 Meðaltal
Norðurlanda

Ísland

■ Skattar á laun, borgað af fyrirtækjum 

■Ísland B Tekjur og hagnaður lögaðila

*EU Data on Taxation, miðað er við meðaltal annarra Norðurlanda en Íslands í samanburði

EU-28 l Meðaltal Norðurlanda

Kostnaðurinn sem hlýst af efnahagsaðgerðum ríkissjóðs á árinu 2020 m.a. tímabundin lækkun 
tryggingagjaldsins (4 ma.kr.) er skuld skattgreiðenda framtíðar, sérstaklega í ljósi þess að 
samneyslustig mun haldast stöðugt eða aukast á næstu árum og leita verður leiða til að tryggja 
sjálfbærni ríkissjóðs á árunum 2022-2025. Jafna verður þeirri byrði milli fyrirtækja og launþega þegar 
horfir til betri vegar í íslensku atvinnulífi. Að þessu sögðu mælir BHM með því að frumvarpið sé 
samþykkt.

